
Hjalmap 70-iliinerani assilisaq
Photo from Hjalmar’s 70 years birthday.

ICC Greenlands Christmas greeting 2021  Titartagaq/Graphic by: Linda Lyberth Kristiansen

We Wish You Merry
Christmas and a Happy New

Year!
W E ,  F R O M  I C C ,  W A N T  T O  T H A N K  A L L  O F

Y O U  S I N C E R E L Y  F O R  T H I S  Y E A R ,  A N D  W E
W I S H  Y O U  M E R R Y  C H R I S T M A S  A N D  A

H A P P Y  N E W  Y E A R !  W E  H O P E ,  Y O U  W I L L
H A V E  A  J O Y F U L  A N D  P E A C E F U L

H O L I D A Y .

ICC-MI ATAATSIMEERSUARNERIT 14-ISSAAT  
2022-MI ILULISSANI PISUSSAAGALUARTOQ  
ATTAVEQAATITIGUT INGERLANNEQASSAAQ

Allattoq: ICC

ICC-mi Siulersuisuunerit novemberip 15-anni 
2021-mi immikkut ataatsimiinneranni COVID-
19-i eqqarsaatigalugu Ilulissani ataatsimeer-
suarnerup qanoq ingerlaneqarnissaa eqqartor-
neqarpoq aaliangiiffigineqarlunilu.

ICC-mi siulersuisut periarfissat marluusut qi-
merloorluareerlugit, tamarmiullutik julimi 2022-
mi ataatsimeersuarnissaq attaveqaatitigut inger-
lanneqassasoq isumaqatigiissutigaat. Ataatsi-
meer  suarnermi siuttut taarserneqassapput 
 aammalu ukiuni tulliuttuni suliassanik  imalimmik 
ICC-p nalunaarutissaanik atsioqatigiittoqassal-
luni.

Ullut aalajangiunneqarsimasut, tassa julip 
18-aniit 22-anut attatiinnarneqarput, taamaas-
illutillu ICC-mi Siulersuisuunerit  Avannaatalu 
 Kommuuniata Ilulissani november 2019-imi 
 isumatigiissutertik attatiinnarpaat.

ICC suli neriuuteqarpoq aappaaguagu 2023-
mi aasakkut Ilulissani ataatsimeersuarneq ataat-
simoorfiusoq angusinnaassallugu, tassa politik-
kikkut oqallinnerit, kulturikkut paarlaasseqati giin-
nerit, allallu piffissami aggersumi pingaarutillit 
takkussinnaasut ingerlassinnaajumallugit.

ICC TO HOLD 14TH GENERAL ASSEMBLY  
VIRTUALLY IN 2022 
By: ICC

On November 15, 2021, the ICC  Executive 
Council held a virtual special meeting to   
discuss and decide upon the format of the  
14th ICC General Assembly in light of the 
 ongoing Covid-19 pandemic. 

Each country office carried out a full review 
of the two options, following which the ICC 
Executive Council decided by consensus that the 
2022 ICC General Assembly will be held through 
a virtual format in July 2022 to both transition 
leadership and adopt an ICC Declaration. 

It is anticipated that this virtual gathering  
will take place during the week of July 18-22,  
2022 as originally decided upon when the 
ICC Executive Council Meeting in Ilulissat in 
November 2019.

ICC hopes to hold an in-person meeting in 
Ilulissat, Kalaallit Nunaat (Greenland) in the 
summer of 2023 which will include political 
discussions as well as cultural performances.

Barrow Alaskami ICC-p ataat-
simeersuarnerani assilisaq 
Photo from ICC’s General As-
sembly in Barrow, Alaska

Nuka Kleemann  aamma 
Hjalmar Dahl, ICC-p 
 Barrowimi, Alaskami ataat-
simeersuarneranni assilisaq

Nuka Kleemann and Hjal-
mar Dahl on ICC  General 
Assembly in Barrow, Alaska.

ICC – NALIGIISITSINIARNEQ, ILEQQORISSAARNEQ 
 PEQATAATITSINERLU (EEE) 
Allattut: Linda Lyberth Kristiansen aamma 
 Tukumminnguaq N. Olsen 

Naggueqatigiit Inuit nunat inoqqaa-
vi sut ilisimasanik atuinerat pillugu 
Issittumi suliniutit tulluarsarlugit 
“EEE Workshops” pipput, tassa nali-
giisitsinissaq, ileqqorissaarnissaq 
peqataatitsinerlu pillugit workshopi, 
taakkunanilu ICC najoqqutassiorpoq

Ukiaq manna qaammatit pingasut ingerlaneran-
ni ICC attaveqaatitigut ingerlanneqartunik najoq-
qutassiorluni EEE Workshop-ini arlalinni peqa-
taavoq. Inuit inoqarfiini aammalu Nunat Inoq-
qaavisa ilitsoqqussaralugu ilisimasaasa EEE-mi 
ilanngunneqarnissaat anguniagaavoq. Inuit  
Nu naannit aallartitat 35-it missaaniittut 
suleqati giinni peqataasimapput.

Suleqatigiinnerit arlariiusut naalerneranni, 
tassa novemberip 18-ani, ICC-ip siulittaasua 
Dr. Dalee Sambo Dorough naggasiinermini ilaa-
tigut ima oqarpoq “Ukiuni qulikkaani, ilisimatu
sarnerup aqqani Inuit ilitsoqqussaralugu ilisima
saat ataqqinagit Inuillu ilisimasatoqaat atorner
lullugit imminut iluaqutissarsiornermi iliuuseqa
rtoqartarsimavoq. Nunat inoqqaavisa ilisima
saat aammalu Nunap Inoqqaavisa ilisimasaan
nik ingerlateqqiisussaasut allanit ataqqineqar
luinnartariaqarput. Siumut ingerlariaqqinnitsinni 
ileqqorissaarnikkut, naapertuilluarnikkut eqqor
tumillu tunngaveqartumik Inuit pingaartitatta 
ataqqineqarlutik akuerineqarnerat ikorfartuutigis
savarput. Suliaq tamanna pisinnaatitaaffitsinnik 
piginnittuunitsinnut, pigisaqartuunitsinnut, aqut
sisuunitsinnut, ineriartortitsinitsinnut ilisimasat
talu illersorneqarnerinut tunngavoq.”

Ukiuni arlalinni nalaanneqartut ilagisarpaat 
nunagisatsinnut misissuiartorlutik tikittut nuna-

qaqqaartunik peqataatitsisarnerat killeqartarmat 
nunaqavissullu ilisimasaat ilaatinneqarneq ajor-
lutik, tamakkulu pillugit ICC-ip nalunaarusiaani 
immikkut anguniakkat, naleqartitallu allattorsi-
malerneri ersersinneqassapput.  Nalunaarusiap 
paasissutissat allattugaatillu Inuit malittari sas-
saataannik, Inatsisaannik,  naleqartitaannik, 
siun nerfiinik allattorsimaffiinillu imaqartut saq-
qummersikkumaarpai.  

Najoqqutassiassamut siunnersuut 2022-ip  
aallartisimalernerani ICC-mi aallartitat qam-
mam mik ataatsimik piffissaqarlutik qimerloo-
reer passuk naammassissasoq naatsorsuutigi-
ne qarpoq. Allagaqaasiaq naammassisaq Inuit 
Issittormiut Siunnersuisoqatigiivisa siulersuisuu-
nerisa upernaaru ataatsimiinnissaani akuersis-
sutigineqassasoq naatsorsuutigineqarpoq, aam-
malu ICC-ip 14-ssaanik ataatsimeersuarnissaa 
sioqqullugu tamanit aaneqarsinnaasunngortin-
neqassalluni.

Nunap inoqqaavisa ilisimasaannik atuinermi naligiisitsinissaq, ileqqorissaarnissaq peqataatitsinerlu pillugit najoqqutassiap saqqaa. 
Front page on Ethical Equitable Engagement Synthesis report.

ICC CONCLUDES “EEE WORKSHOPS” TO DEVELOP 
CIRCUMPOLAR PROTOCOLS FOR EQUITABLE AND 
ETHICAL ENGAGEMENT OF INUIT COMMUNITIES  
AND INDIGENOUS KNOWLEDGE
By Linda Lyberth Kristiansen and  
Tukumminnguaq N. Olsen

November 18, 2021 – Anchorage, 
 Alaska – Over the course of three 
months this fall ICC held a series 
of online workshops to aid in the 
development of the Inuit Circumpolar 
International protocols for the 
Equitable and Ethical Engagement 
(EEE) of Inuit communities and 
Indigenous Knowledge. Around 35 
nominated Inuit Delegates from 
across Inuit Nunaat took part in the 
workshop series. 

During the final day of the workshop series, 
held November 18, 2021, ICC Chair, Dr. Dalee 

Sambo Dorough shared in her closing remarks, 
“For decades, in the name of science, actions 
have been taken to ultimately disrespect or 
exploit Indigenous knowledge or take it out 
of context for other purposes. Indigenous 
knowledge, and Indigenous knowledge holders 
must be recognized and respected by all 
others. Moving forward, this work will help us to 
make clear to all others that it is necessary to 
respect and recognize the important standards 
necessary to secure the ethical, equitable, 
fair, and just use of our knowledge. This work 
is about our rights of ownership, possession, 
control, development, and protection of our 
knowledge.”

The protocols will be a crucial tool in 
advancing Inuit sovereignty, directions, and 
priorities at national levels and within institutions 

and international fora, such as the Arctic 
Council and United Nations.

A draft final document is expected to be 
circulated to all ICC member organizations in 
early 2022 for a one-month review process. 
The final draft is scheduled to be submitted 
to the ICC Executive Council by the spring of 
2022 for approval and released to the public 
prior to the 14th ICC General Assembly. The 
primary intention of the protocols is to aid in 
international work. Additionally, the protocols 
will be useful to all those interested in working 
within Inuit Nunaat, working through meaningful 
partnership with us, will aid to foster equitable 
and ethical engagement of our communities 
and knowledge, and will further support Inuit 
sovereignty.

Nunap inoqqaavisa 
 ilisimasaannik   atui  ner-
mi  naligiisitsinissaq, 
ileqqorissaarnissaq 
peqataatitsinerlu 
pillugit attaveqaatitigut 
ataatsimiinnermit 
assilisaq. 
Virtual meeting on 
Ethical Equitable 
Engagement. 

PINGAARTITASSARPUT   
TASSAAVOQ KULTURERPUT
Allattoq: Tukumminnguaq Olsen,  
ICC Kalaallit Nunaanni allaffimmi ningioq.

ICC-p Peqqissuseq pillugu ataatsi-
meersuartitsinerani oqariartuut 
 tassaavoq: “Imminut paarinissat-
sinnut pingaartitavut tassaapput 
pinngortitaq, nerisassat, ilaquta-
riinnermilu ataatsimuussuseq. 
 Tassalu kulturer put”

ICC 2021-mi Peqqissuseq pillugu attaveqaatiti-
gut ingerlanneqartumik ataatsimeersuartitsivoq 
20. septemberimiit 26. oktober ilanngullugu. 
Sammineqartut tassaapput naggueqatigiit  Inuit 
piorsarsimassuseqarfiini najugaqarfiinilu peq-
qis sutsimut tunngasut. Ingammillu inuusuttut 
imminortarnerannik akiuiniarneq.

Peqataasut affaat inuusuttuupput affaallu 
suli niaqatigiiffinnit assigiinngitsuneerlutik. Nu-

natsinniit peqataasut ilaat tassaapput:  Paarisa, 
Inuiaqatigiit Peqqissusaannik  Aqutsisoqarfik, 
MIO, Sorlak, Ilisimatusarfimmi ilinniartut, 
 inuu suttut soqutiginnittut kiisalu Kalaallit Røde 
 Korsiat – INUA.

”Naggueqatigiit Inuit ilisimavaat piorsarsimas-
sutsimik ingerlatsineq pingaartitsinerlu imminor-
tarnernut akiuussutissat pingaarluinnartut ilagi-
gaat,” ICC-mi tamakkiisumik siulittaasoq Dalee 
Sambo Dorough,  oqarpoq. 

Peqqissutsimi assigiinngissutsit ilaqutariinner-
millu akornusiisut atorunnaarsinnissaat anguni-
agaavoq. Anersaakkut peqqissuseq  aammalu 
atornerluinernut imminortarnernullu akiuiniar-
ne rit ataatsimeersuarnermi pingaartinneqartut 
ilagaat.

Inuit Peqqissusaat pillugu ataatsimeersuar-
ner mi inuusuttut piorsarsimasutsiminnik tun nga -
veqarniarnerminni suut iluaqutaanersut  suullu 
iluaqutaannginnersut inuuffigisatsinni ammasu-

mik oqaluuserisaata ilagaat. Erni Kristiansen, 
Kalaallit Røde Korsiat – INUA-mi sulisoq imak 
oqarpoq: ”Sammisatsinni inuiattut  nukittuffitta 
eqqartornerini imminut paarinissatsinnut pi-
ngaar titavut suli pinngortitamut, nerisassaatit-
sinnut, ilaqutariinnermut ataatsimuussutsimullu 
tunngasuunerinut eqqaasinneqarama nuannari-
nerpaavara. Tassalu kulturerput”

Ataatsimeersuarnermi Inuit Nunaat tamak-
kerlugu inuit 50-it sinneqartut  peqataapput 
( Alaska, Canada, Chukotka, Nunatsinniillu, 
 tassa Inuusuttunit, utoqqarnit, Issittumi  Inuit 
Peqqissusaat pillugu Aqutsisoqatigiivinit aam-
malu ICC-mi siuttut peqataatitaqarlutik. Ataat-
simiinnermit siunnersuutit ataatsimiinnerup 
 kingorna allattorneqarnissaat siaruarneqarnis-
saallu siunertaavoq, inatsisiliortunut tarnikkullu 
peqqissutsimut sulialinnut siuttunullu siamma-
gassanngortinneqassallutik.

INUIT
TARNIKKUT PEQQISSUSAAT 

INUIT KULTURIANNI ILIORIAATSIT 
UATSINNUT NUKISSANIK TUNISISARTUT    

INUIT KULTURIANNI ILIORIAATSIT 
UATSINNUT NUKISSANIK TUNISISARTUT    

 Unammillernartut aamma peqqutit 
     tunngaviisa suussuserneriTO LIVE IN TODAY'S WORLD.

WITH THIS WE CAN ADAPT THE
TEACHINGS TO CARRY THEM FORWARD

WHO TEACH US WHAT IT'S LIKE

Nigit’stil Nobertimit 2021

TITARTAGAQ/GRAPHIC: ICC CANADA
Peqqissutsimut ataatsimeersuarnermi ataatsimiinnerit ilaanniit assilialersukkatut imaqarniliaq 
Graphic recording from Health Summit session.

ILUITTUUNIARLUTIT KULTURIT, INUIAQATITIT, 
IMMINULLU ILISIMAGIT/ILISIMAKKIT

SUUT QUNGUJUTSITTARNERAATSIT SUULLU INUTTUT
NUKITTUTITTARNERAATSIT PUIGUNNGISAANNARUK!

SALLIUSSAVUT: Ilaqutariinni 
naleqartitat meeqqallu atugarissaarnissaat

TILAQUTARIIT ATUGARISSAARNISSAAT

Qungujuttarnerup pingaassusaa

TIVANEQ 
UUMMATIP 
tillerneranit 
PISARPOQ

(GENERALGUVERNØRIP) OQAATIGISAI:ATAQQINARTOQ

MARY MAY SIMONMARY MAY SIMON

UT
O
Q
Q
A
A
T

 INUUSUTTUT 

Kulturi/
kinaassuseq 

atorlugu Inuit 
inuusuttaat 

tapersersorneri

“Tusaavassi ilinniarfigissavassilu 
(ilissi inuusuttuususi) Generalguvernøritullu 

anguniagassatut takorluukkannut 
ilanngullugillu siammartissavakka”

Pimoorussakka: tarnikkut peqqissuunissaq 
  aamma ikiorsiinerit/peqqissartinnerit 

  PITSAANNGITSUTUT 

INAARUTAASUMIK ATAATSIMIINNEQ 
INUUSUTTULLU SAQQUMMIUSSINERAT
INAARUTAASUMIK ATAATSIMIINNEQ 
INUUSUTTULLU SAQQUMMIUSSINERAT

SAAMMAASSEQATIGIINNEQ

GERT MULVAD
+ MINNIE GREY
Circumpolar Inuit 
Health Steering 
Committee    

AVIAJAP
oqaaseqarnera

VLADIMIR +  
IRINA SILPIN 
Takutitsinerat: 

Chukotka

KUKA FLEISCHERIP 
  kalaallit Nunaaneersup takutitsinera

ULLUMIKKUT UUMMATIT TILLERPUT 

KISIANNI SULI QILAATIP 

TILLERNERA UJARPARPUT

INUIT 
MINITAQARATA 

TAMAASA 
ATORFISSAQARTIPPAVUT

AQUTSISUUSIMASUT SIUNISSAMILU AQUTSISUSSAT 
TAMAASA ATORFISSAQARTIPPAVUT!

TULLUARSARTARIAQANNGILATIT
N

UP NUNASIAMINI NAALAGAANERPAATITA

T
A

Nigit’stil Norbert-imit 2021

KUNAQ + KIRA Alaska - Beringstrædet MEGAN + OLIVIA
Nunatsiavut amma Nunavik, Canada

MAAMAQ + ANNUAK + TUN’AQI
Alaska - Beringstrædet, Yukon Kuskokwim

NELLIE + GEORGE Nunavik, Canada
VLADIMIR + IRINA 
Chukotka, Rusland

ARNARAK + KORNELIA + PAARNAQ 
        Kalaallit Nunaat NATASHIA + RUTH + MYCA

Nunavut, Canada

AVIAAJA + KAYLA
Kalaallit Nunaat aamma Nunatsiavut, Canada

TERZA + LYNETTE + KAYLA 
Alaska - North Slope aamma avannaata kitaa

INUNNUT ATTAVEQARNERIT 
peqqissut pilersinnissai uterteqqinnissaallu - 
nunasiaataajunnaarsaaneq, perorsaaneq, 
ileqqutoqqat/kulturi, peqqinnissaq

Qamutit/angutinik qamusiortitsineq 

UUMMAQQISSINEQARLIK

Ileqqutoqqat pillugit ilisimasat, inuusuttut 
pisinnaassusaat, oqaatsit, mersorneq, nakorsaatit...

“INUKTITUT ILISIMASANIK ASANNINNERMILLU 

ULIKKAARLUNI UNGALUSIMAVOQ”

ATORTUSSAT: “ATSAMIK/AJAMIK
/AKKAMIK/ANGAAMIK”, attartorit, utoqqaat, 
IKLC, ilinniarfimmi aamma biibilimik programmit

Immitsinnit ilinniarfiginissatsinnut 
soqutiginninnermik/ataatsimoornermik 
             aallartitsineq

Ilinniartitsisut Inuit

OQAATSIT AAMMA INUUSUTTUT
 - ilinniartitsinissamut ilinniarnissamullu    

inuit attaveqaqatigiittarfii atorneri

Nunavummi qaffasissutsit tamaassa atorlugit 
meeqqat nunagisaminni oqaatsitsik ilinniassavaat
...4. klasse qaangerlugu

Nigit’stil Norbert-imit 2021

ILINNIARNISSAMUT atortussanillu 
pisariaqartitsinermut oqaatsit 

APORFIUNERI

Sumiuussutsit, pingasuugaangata 
marluk, peerunnissaminnut navianartorsiortarput... 
SUMIUUSSUTSIT ATORLUGIT inuusuttut 
ilinniartinneqarnissaasa tapersersorneqarnera

“UUMASUNUT ATAQQINNINNERMIK TAKUTITSINEQ...”

Meeqqat pullatit atorlugit/
piniarnerat tuulluusimaarnermik 
tunisissaaq

Kalaallisuut utoqqaallu 
ilisimasaasa atorneri

Oqaatsit tungaatigut ingerlaarneq 
taperserniarlugu katerisimaarneq

Atortussaateqarneq

Sumiussutsit allat 
ataqqineqarneri

INUIT qitittariaasiannut 
kiinarpanik atuinerup 

UTERTINNEQARNERA
 - ilinniarneq misissuinerlu

“ASANEQARNISSARPUT, PEQQISSUUNISSARPUT 
KULTURIKKULLU ILITSOQQUSSAT 
AALLUSSINNAANISSAAT 
PISSUSISSAMISOORTUSSAAPPUT”

Oqaatsivut kusanartut siammarterneri

INAARUTAASUMIK ATAATSIMIINNEQ 
INUUSUTTULLU SAQQUMMIUSSINERAT
INAARUTAASUMIK ATAATSIMIINNEQ 
INUUSUTTULLU SAQQUMMIUSSINERAT

Ilinniarfinni atuarsimasassanik suliallit 
ilinniartitsisunut attavinitsinnissaat

TITARTAGAQ/GRAPHIC: ICC CANADA
Peqqissutsimut ataatsimeersuarnermi ataatsimiinnerit ilaanniit assilialersukkatut imaqarniliaq 
Graphic recording from Health Summit session.

BASICALLY OUR CULTURE 
SHOULD BE THE MAIN VALUE
By: Tukumminnguaq Olsen,  
ICC Kalaallit Nunaanni allaffimmi ningioq.

ICC’s Health Summit: “Good mental 
health is nature, food, family and 
being a part of a society. Basically, 
our culture”

The Inuit Circumpolar Council (ICC) is pleased to 
have concluded the virtual Inuit Health Summit 
from September 20 to October 26, 2021. The 
focus was on Links Between Inuit Culture and 
Health, especially talking about the prevention 
of youth suicide.

Half of the participants were youth, and 
the other half were organizations with regular 

contact with youth. Participants from Greenland 
were among Paarisa, Center for Human health, 
Child Rights Institution - MIO, Sorlak, Students 
from Greenland University, and other youth 
interested, Greenland Red Cross – INUA.

“As Inuit, we know cultural continuity is a 
protective factor against suicide,” ICC Chair 
Delee Sambo Dorough. “The Inuit Health 
Summit is a space where youth can openly 
discuss what supports and doesn’t support their 
connection to culture and foster a space where 
we all belong.”

Inuit Summit on Health and Well-being 
focuses on efforts and initiatives to reduce and 
eradicate health disparities harming our families 
and prioritizing mental wellness, addictions, 

and suicide prevention. Erni Kristiansen, from 
Greenland Red Cross - Inua says: My best 
memory was when we had a topic about 
our strengths as a community. I have been 
reminded that our top priorities for good mental 
health are still nature, food, family, and being a 
part of society. Basically, our culture.”

The 2021 ICC Health was held with over 50 
Inuit from across Inuit Nunaat (Alaska, Canada, 
Chukotka, Greenland). They include youth, 
Elders, The Circumpolar Inuit Health Steering 
Committee members, and ICC leaders. Their 
words will be graphically recorded to be shared 
widely and help guide the work of policymakers, 
program managers, and other leaders in mental 
wellness.

EMERGING LEADERS ICC-MUT 
INASSUTEQAATILIORPUT 
Allattoq: Linda Lyberth Kristiansen

Oktobarip 8-ani 2021, ICC-p allaffia-
ni attaveqaatitigullu ingerlanneqar-
tumik, inuusuttut issittumeersut 
oqallinnertalimmik ataatsimiitin-
neqarput. Inuusuttut peqataatinne-
ru nis saannut ICC-p suliniutaanit 
’Emerging Leaders’-imit suliarine-
qarput inuusuttuniillu isummersor-
figineqarlutik. 

ICC-mi ’Emerging Leaders’-imit attaveqaatitigut 
ataatsimiisitsinertigut ICC-mi inuusuttut peqa-
taatinnerulernissaannut inassuteqaatinut siun-

ner suutit qimerloortinneqarput. Inuit 18-35-inik 
ukiullit peqataanissaminnut kajumissaarneqar-
put ICC-llu 14-issaanik ataatsimeersuarnissaa-
nut siunnersuutinut isummeqquneqarlutik. 

Inuusuttunik isumasioqataatitsinermi soquti-
gisat issittumilu pingaartitat oqallisigisinneqar-
put, ICC-mi suut  aallunneqarnerusinnaanersut 
qanorlu inuusuttut ICC-mi peqataatinneqar ne ru-
sinnaanersut siunnersuusiorfigineqarlutik. 

Naapeqatigiinnermi inassuteqaatit arfineq- 
pingasuusut oqallisigineqarput isummersorfi gi-
neqarlutillu. Inuit Nunaanni ICC suleqatigalugu 
inuusuttut pingaartitaat aallaavigalugit suut uk-
katarineqarnerusinnaanersut siunnersuusiorfi-

gineqarput. Inassuteqaatini ilaatigut oqaatsiti-
gut aporfiit eqqarsaatigalugit tapersersuisoqar-
nissaanik siunnersuutigineqarpoq,  tamatumalu 
qanoq iliuuseqarfigineqarnissaa oqaluuserine-
qarluni. 

Nunagisatsinni nunamiit nunamut naleqqus-
sarlugit naapertuilluartumik tulluarsakkamillu 
immikkut ataatsimiisitsinerit ingerlanneqarput.

Isumasioqatigiinnermi inassuteqaatit suliari-
ne qartut ICC-p ataatsimeersuarnerani saqqum-
miunneqarumaarput. ICC-p Emerging  Leaders- 
ianiit inassuteqaatissatut siunnersuutit  pillugit 
pissarfiffiulluartumik ingerlalluartumillu ataatsi-
miisitsisoqarpoq.

EMERGING LEADERS’  
RECOMMENDATIONS TO ICC
By: Linda Lyberth Kristiansen

On the 8th of October 2021, The ICC 
Emerging Leaders hosted a virtual 
Focus Group Meeting to discuss ways 
to improve youth engagement in 
ICC Greenland with Inuit across the 
Arctic; Canada, Alaska, Greenland, 
and Chukotka. 

The ICC Emerging Leaders hosted a 
Virtual Focus Group to overview the draft 
recommendations on engaging youth in ICC. 

Inuit, from 18 to 35 ages, were encouraged to 
participate, provide feedback on the proposals, 
and present to ICC at the 14th ICC General 
Assembly.

The youth discussed their interests and 
values in the Arctic, what ICC should focus 
more on and how ICC can improve youth 
engagement. 

In this regard, The Emerging Leaders wanted 
to hear the opinions of the Inuit youth on what 
they think of the drafted recommendations. 

The Focus Groups are for Inuit to discuss 
their current issues and priorities and develop 
recommendations in their communities on ways 

to engage Inuit in ICC Greenland. Everyone was 
welcome to observe or listen to the discussions. 
Each country had a local meeting. At ICC 
Greenland, we had a hybrid meeting at ICC 
Greenland’s office.

The local Focus Group meeting went well.  
We had some youth joining us on zoom and a 
good turnout at the office.

We spent 2,5 hours talking about the 
recommendations, sharing opinions, discussing 
on the topics, their concerns, and getting 
feedback on the recommendations. It was a 
successful meeting, and good inputs on the 
ICC’s Emerging Leaders’ recommendations.

Inuusuttunik ataatsimiisitsinermi assilisaq 
Photo from Youth Engagement at ICC’s Office.

Emerging Leadersit ICC-mut inassuteqaataat

ICC-MI ILINNIARTUTUT SULIFFIMMIK MISILIINEQ
Allattoq: Tukumminnguaq N. Olsen

Ukioq manna septembarip aallarti-
laar neranit decembari qaammat ilan-
ngullugu Inuiaat Oqaluttuarisaane-
ran ni Piorsarsimassusaanillu ilisima-
tusarluni ilinniartoq Linda Lyberth 
Kristiansen ICC Kalaallit Nunaata 
allaf feqarfiani aamma Inuit Pisinnaa-
titaaffiisa Immikkoortortaqarfiani 
(IMR-imi) suliffimmik misiliivoq. 

Lindap Ilimmarfimmi Inuiaat Oqaluttuarisaaner-
anni Piorsarsimassusaanilu ilisimatusarnermini 
bacheloriliornermini, Nunatsinni Nunat Inoqqaa-
visa pisinnaatitaaffiisa inissisimaneri  allaaserai. 
Massakkullu Kandidatitut ilinniarnini ingerlap-
paa. Lindap ICC-mi suliffimmik misiliinermini 
su leriaatsit ataatsimiinnerillu malinnaaffigalugil-
lu peqataaffigisarpai, sulinermilu ingerlatseriaat-

sit malinnaaffigisarlugit. Suliffimmi appakaaf-
figisassatut inissinneqarsimasut ilaat tassaap-
put Naggueqatigiit Inuit, Nunap inoqqaavisut ili-
simasaannik atuinermi naligiisitsinissaq, ileq-
qo rissaarnissaq peqataatitsinerlu pillugit Inuit 
issittormiut Najoqqutassiaannut suleqataaneq, 
Arctic Coucil-imi ataatsimiinnerni malinnaaneq, 
ataatsimiinnernik aaqqissuineq, Inuusuttut in-
nut taasullu isumaannik tusarniaaneq naapisits-
inernillu aaqqissuineq, suliniummut Inuusuttut 
ICC-p suliaanut akuunerulernissaat kiisalu Nu-
nat Inoqqaavisa ilisimasaat pillugit suliaqarner-
mi tusarniaaneq. 

“Bacheloriliorninni Nunat Inoqqaavisa pisin
naatitaaffiisa nunatsinni inissisimanerinik allaa
serinninninni ICC sammingaatsiarnikuuara, tas
sanilu ICCp suliaasa qanimut ukkatarinerunis
saat soqutigilerpakka. ICCmi suliffimmik misi
lii ninni paasisat nutaat amerlasimaqaat, suli
lu  ullut tamaasa nutaanik ilikkagaqartarlunga. 

ICCp suleriaasia pulaffiginerullugu soqutiginar
torujussuuvoq, ilisimasaat pingaartitaallu paasi
saqarfigalugit. ICCmi suliffimmik misiliinera pis
sarsiaqarfigeqaara, soorlu Inuit Nunaanni nag
gueqatigiit akornanni pisinnaatitaaffinnik sulia
qarnermut tunngasunik nunarsuaq tamakker
lugu imaannaanngitsunik suliaqartut qanimut 
malinnaaffigalugit suleqatigalugillu, annertuum
ik alloriaatigivara. IMRimi (suunera taalaarlugu!) 
aamma suliffimmik misiliininni inuit pisinnaati
taaffiinik suliaqarnermi suut suliarisarneraat kik
kullu ikioqatigisarneraat malinnaaffigisarpakka, 
pisinnaatitaaffinnillu suliaqartut suleriaasii ilisi
manerulerlugit. Isumaqarpunga nunatsinni nag
gueqatigiittut qanoq inissisimanitta ilisimanissaa 
pingaartuusoq, tassami suminngaanneernitta 
 ilisimanissaa kinaassutsitsinnut pingaartuuvoq, 
alloriarnissamullu tullinnguuttumut sakkussaal
luni. Assersuutigalugu naggueqatigiittut nukit
toqatigiinneq, ataqatigiinneq, paaseqatigiissin
naanerunerlu suleqatigiinnermi malunnartorujus
suupput. Tamakkulu sakkussatut misilittakkakka 
ingerlateqqingaassavakka.”

ICC Kalaallit Nunaanniit Linda Lyberth 
 Kristiansenip praktikkerneranut qujangaarpugut, 
siu nissamillu pitsaanerpaamik kissaallugu. ICC 
neriuppoq aappaagu ukiaanerani ilinniartunik 
sulif fimmik misiliisitseqqissalluni. Ilinniartut ICC-
mi suliffimmik misiliinissaminnut soqutiginnikku-
nik ICC-mut saaffiginnissinnaapput:  
iccgreenland@inuit.org 

INTERNSHIP AT ICC
Written by: Tukumminnguaq N. Olsen 

Master’s Student in Culture and 
Social History from Ilisimatusarfik- 
University of Greenland, Linda 
Lyberth Kristiansen, was from the 
beginning of September including 
December did an internship at ICC’s 
office in collaboration with the 
Section of Human Rights (IMR).

During Linda’s BA studies in Culture and 
Social History at the University of Greenland, 
she chose to write her bachelor’s thesis on 
Indigenous Peoples’ Rights in Greenland. She is 
now a graduate student. During Linda’s intern 
at ICC, she followed the work, attended the 
meetings, and participated in administrative 
procedures. During her period at ICC, she 
gained knowledge of Inuit and indigenous 

Peoples’ knowledge. She worked on equality, 
ethics, and inclusion of Inuit knowledge and 
contributed to the work of ICC guidelines. She 
made follow-ups on Arctic Council meetings, 
preparing meetings, hearings, and meetings 
among the youth and the general public, to 
ensure that the youth is taking part in the ICC’s 
work and work within the Indigenous Peoples’ 
rights.

“As I wrote my bachelor’s thesis, my focus 
was very much within the indigenous peoples’ 
rights in Greenland, and naturally, my interest 
was centered in ICC. I found ICC’s work very 
interesting and wanted to work more with it. 
I have learned so much during my internship 
at ICC and still am, learning something new 
every day. Learning more about ICC’s work 
and procedures and the knowledge there is 
fascinating. I have gained much personally 
and professionally, like the information I got 
regarding the Inuit rights throughout Inuit Lands. 

The international perspective on indigenous 
peoples’ rights is very enlightening. During my 
time at IMR (The Section of Human Rights), I 
learned much about the working procedures 
regarding human rights and the partners 
involved, giving me much insight into the work. 
I think it is essential to know of your rights and 
of Inuit’s position as I believe that it is crucial to 
know of your origin and identity as Inuit as they 
are essential tools in our future. For example, 
I can mention the united strength among Inuit, 
connectedness, and mutual understanding are 
vital in work. I indeed will bring these with me in 
my future career. “

ICC wants to bring Linda Lyberth Kristiansen 
a tremendous appreciation for her time and 
work and choose ICC’s given Internship. ICC 
is open to providing an internship next year 
in the winter period. Students interested in 
internships at ICC, contact for more information: 
iccgreenland@inuit.org

Linda Lyberth Kristiansen ICC-mi suliffimmik misiliisoq 
Linda Lyberth Kristiansen, trainee at ICC,

